Copyright eta copyleft arteko aldea


Lan baten gaineko egile-eskubideak ustiatzeko bi modu dira. Lana izan daiteke literatur lan bat, musika, ikusentzunezkoa etab. Idazlan bati gagozkionez, lanaren ustiapena paperean zein interneten argitaratzea izan daiteke. 


Copyright

a) Zein eskubide uzten ditu idazleak lan bat copyright lizentziarenpean ustiatzen denean?


- lana erreproduzitzeko eskubidea (kopiak ateratzeko)


- lana banatzeko eskubidea (kopiak banatzeko) 


- lana jendaurrean komunikatzeko eskubidea (lana antzezteko, irratiz entzuteko, telebistaz zabaltzeko, internetez zabaltzeko)


- lana eraldatzeko eskubidea (itzultzeko, egokitzapenak egiteko...)


b) Nori ematen dizkio idazleak eskubideak lana copyright lizentziarenpean ustiatzeko eskubideak?



- argitaratzaile bati, sarritan modu esklusiboan, idazlearen eta argitaratzailearen artean hitzartutako denbora, kopuru eta modu mugekin, ordainsari truke. 


- ohi denez, ez zaio ematen interneteko banatzaile bati ordainsari truke, jakin badakigulako lan bat interneten argitaratzen bada, ezinezkoa dela kontrolatzea horren kopiak, banaketak eta eraldaketak.


Copyleft

a)  Copyleft lizentziaren bitartez idazleak uzten dituen eskubideak copyright lizentziarenpean uzten diren eskubide berberak dira:


- lana erreproduzitzeko


- lana banatzeko


- lana jendaurrean komunikatzeko


- lana eraldatzeko


b) Bi lizentzien arteko desberdintasuna, uzten diren eskubideen hartzailean eta datza, eta baita ere, gehienetan, ordainsarian. Copyleft lizentziapean eskubideen lagapenduna ez da argitaratzaile bat edo produktore bat, baizik eta edozein izan daiteke. Alegia, lana erreproduzitzeko, banatzeko, jendaurrean komunikatzeko eta eraldatzeko eskubideak lanaren kopia bat daukan ororen esku daude, eskubideak libre uzten dira, muga bakar batekin: jatorrizko lanari egiletza aitortzea beti ere. 


Copylef lizentziapean beraz eskubideak ez dira ordainsari truke uzten, edozeinen eskuetan modu librean baizik, egiletza aitortzea muga bakarrarekin. 

